
GOUVÈNÈ CUOMO ANONSE PLAN DEPANS ENVESTISMAN SOU DIZAN ETA A JANM GENYEN 

 

Plan $174 Milya NY Works Task Force sou 10 lane a ap Modènize epi Rekonstwi Enfrastrikti Eta a, 

Devlope Ekonomi an epi Kreye Djòb 

 

Gouvènè Andrew M. Cuomo a te pibliye jodi a Plan Envestisman pou Tout Eta a sou 10 lane Eta New 

York janm genyen, yon plan pwogresis. stratejik. ki konsevwa pou l elimine ansyen metòd  “vètikal” nan 

plasman kapital, mobilize plis lajan pou envestisman epi devlope ekonomi Eta a.  “Plan Envestisman pou 

tout Eta New York” an kowòdone, pou premye fwa, $174 milyon nan lajan envestisman ki gen deja 

atravè 47 ajans ak otorite Eta a.”  

 

“Lane pase, nou te bay NY Works Task Force la misyon pou l mete ansanm yon plan alontèm ki pral fè 

alokasyon finansman envestisman nou an pi efikasman ak pi stratejikman pou devlope ekonomi eta nou 

an epi kreye plizyè milye djòb,” te deklare Gouvènè Cuomo. “Jodi a, Task Force la pibliye yon plan 

daksyon vizyonè sou kijan nou pral mobilize resous eta a pou amelyore enfrastrikti nan tout kwen nan 

New York, ekonomize lajan pou kontribiyab, epi soutni konkirans nan ekonomi mondyal la. Se yon plan 

ki pral mete Nouyòkè nan travay epi akselere devlopman sou pwochen dizan kap vini yo.”  

 

Plan an se rezilta yon etid spi envestisman kapital serye NY Works Task Force Gouvènè a te fè, pou 

chanje fondamantalman fason ajans ak otorite  eta yo envesti lajan kontribiyab. Nan tan pase yo, ajans 

endividyèl ak otorite te mande finansman kapital pou pwojè san kowòdone youn ak lòt epi san 

kontribisyon rejyonal solid “sou teren an”.  

 

Plan an ki pibliye jodi a mete aktè, ajans ak otorite rejyonal,ansanm pou fè desizyon envestisman 

alontèm pi bon ak pi stratejik, epi aliyen ak metòd siyati Gouvènè Cuomo a nan zafè devlopman 

ekonomik: mobilize atou rejyonal, maksimize resous ki egziste deja epi konsantre sou devlopman djòb 

ak opotinite ekonomik alontèm. Plan an elimine envestisman atravè uit sektè --- transpò, enviwonman, 

edikasyon, sèvis sosyal ak sante piblik, enèji, pwojè devlopman, sekirite piblik ak administrasyon piblikl --

-epi atravè tout 10 Rejyon Konsèy Devlopman Ekonomik Rejyonal yo. 

Prensipal rezilta plan se:  

 

Envestisman nan enfrastrikti se youn nan envestisman pi entelijan Eta te ka fè. Amelyorasyon wout, 

pon, ak lòt enfrastrikti esansyèl kreye djòb jounen jodi a epi rapòte grasa diminsyon kou pou fè biznis 

epi pou kenbe Eta New York konpetitif nan yon ekonomi mondyal. Yo estime $1 milyon envestisman 

piblik nan enfrastrikti pwodi  $1,89 milyon nan aktivite ekonomik total. Epi, jan Sipè ouragan Sandy, 

Siklòn Irene ak Tanpèt Twopikal Lee te pwouve li, bezwen pou rekonstwi enfrastrikti pi entelijan, pi 

rezistan  pi enpòtan ankò jounen jodi a. 19,5 milyon rezidan ak $1,2 trilyon ekonomi New York depann 

sou yon enfrastrikti solid, rezistan – pou sante, sekirite ak pou deplasman machandiz, moun ak pwodi pi 

rapidman ak pi efikasman. Plan jodi a chita sou travay ki fèt sou teren an pou yon pwosesis ki pral 

garanti lajan envestisman kapital apre-Sandy te depanse ak sajòs epi nan bon kondisyon. 

 

Maryaj envestisman enfrastrikti Eta a ak strateji devlopman ekonomik li an pral bay meyè rannman 

pou lajan ki envesti nan enfrastriki a epi pi gwo eknomi pou kontribiyab NY Works Task Force la pral 

travay men nan men ak Konsèy Devlopman Ekonomik Rejyonal yo pou envesti nan pwojè ki maksimize 

atou rejyonal ak kwasans ekonomik alontèm.  

 

Pou l fès fas ak konkirans onivo mondyal, Eta New York dwe itilize resous pi efikasman. Ak resous 

limite, yon plafonman dèt Eta a, presyon k ap egzèse sou resèt atravè Eta a, ak konpetisyon k ap 

ogmante nan yon ekonomi global, li enperatif pou New York rantrel nan yon dinamik mondyal. Task 

Force la pral kontinye angaje sektè prive a pou jwenn solisyon onivo antreprenè pou finansman ak 

livrezon enfrastrikti Nouyokè bezwen, san bliye kreyasyon fon envestisman enfrastrikti a. 

 

Felix G. Rohatyn, ansyen Prezidan Municipal Assistance Corporation, Ko-Prezidan NY Works Task Force 

Gouvènè a,epi militan depi lontan pou envestisman nan enfrastrikti piblik, te di konsa, “Gouvènè Cuomo 

konprann sektè piblik ak prive yo dwe travay ansanm pou konsantre resous nou yo nan kreyasyon djòb 

alontèm ak pou rekonstriksyon ekonomi nou an pou garanti yon New York pi djanm ak pi rich.”  

 

Denis M. Hughes, Ko-Prezidan NY Works Task Force Gouvènè a te di konsa, “Nou bezwen panse pi gran 

ak plis strateji. Bon lide ki mande kowòdinasyon atravè plizyè ajans ouben otorite pa janm itilize pou 

tout bon. Plan an se nouvo zouti New York bezwen pou kòmanse travay, epi m ap felisite Gouvènè 

Cuomo pou vizyon li.” 

 

Margaret Tobin, Direktè Egzekiti, NY Works Task Force te di konsa, “Gouvènè Cuomo te revolisyone 

pwosesis planifikasyon envestisman enfrastrikti pou restore lidèchip Eta New York nan kreye ak reyalize 

pwojè enfrastrikti enpòtan. NY Works Task Force la te bay konsèy pou depwaye resous piblik presye nou 

yo pou enefis ekonomik maksimòm, epi te pote disiplin ak enèji entreprenè nan sektè prive yo pou ede 

gide travay enpòtan ajans ak otorite eta nou yo. Nou remèsye manm Task Force la pou volonte yo pou 

sèvi ak pou kontribisyon kontini yo.” 

Kèk Enfòmasyon sou NY Works Task Force la  

 

NY Works Task Force la mete ansanm pwofesyonèl nan domèn finans, travay, planifikasyon ak transpò 

pou kowòdone yon plan enfrastrikti nan tout eta a ki pral distribiye finansman envestiman kapital New 

York pi efikasman ak pi stratejikman, kreye djòb, epi asire yon sistèm enfrastrikti fyab epi solid. “Plan 

Envestisman nan tout Eta New York” la te yon eleman enpòtan nan efò sa. Pou plis enfòmasyon, ale sou 

http://www.nyworkstaskforce.ny.gov. 

